
                                                                                                                   ԹԻՎ _____ -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՄԱՐՏԻ 13-Ի ԹԻՎ 292-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Ոստիկանության մասին Հայաստանի Հանրապետության օրենքի 19-րդ հոդվածի 1-ին մասի 3-րդ կետի համաձայն Հայաստանի Հանրապետության կառավարությունը   ո ր ո շ ու մ  է.
1. Հայաստանի Հանրապետության կառավարության 2008 թվականի մարտի 13-ի «Ոստիկանության ստորաբաժանումների կողմից քննության ենթակա վարչական իրավախախտումներ կատարած անձանց հաշվառման կարգը հաստատելու մասին» № 292-Ն որոշմամբ (այսուհետ` որոշում) հաստատված կարգում (այսուհետ` կարգ) կատարել հետևյալ լրացումները և փոփոխությունները.
1) կարգի  2-րդ կետի 1-ին ենթակետում «կամ» բառը փոխարինել «և» բառով.
2) կարգի 2-րդ կետի 4-րդ ենթակետը շարադրել հետևյալ խմբագրությամբ.

«4) տեղային հաշվառման քարտադարան` վարչական իրավախախտումների վերաբերյալ գործեր քննելու լիազորությամբ օժտված ոստիկանության ստորաբաժանումներում գործող թղթային  և (կամ) էլեկտրոնային եղանակով վարվող պահոց, որտեղ հավաքվում, մշակվում, համակարգվում ու պահվում է վարչական իրավախախտում կատարած անձանց մասին տեղեկատվությունը.».

3) կարգի 2-րդ կետի 5-րդ ենթակետը շարադրել հետևյալ խմբագրությամբ.

«5) կենտրոնացված հաշվառման քարտադարան` ոստիկանության ինֆորմացիոն կենտրոնում գործող թղթային  և (կամ) էլեկտրոնային եղանակով վարվող պահոց, որտեղ հավաքվում, մշակվում, համակարգվում ու պահվում է վարչական իրավախախտում կատարած անձանց մասին տեղային հաշվառման քարտադարաններում առկա տեղեկատվությունը (բացի ճանապարհային երթևեկության բնագավառի վարչական իրավախախտումներ կատարած անձանց մասին տեղեկատվության):».

4) կարգի 4-րդ, 6-րդ, 9-րդ կետերը ուժը կորցրած ճանաչել.

5) կարգի 5-րդ կետը շարադրել հետևյալ խմբագրությամբ.

«5. Տեղային և կենտրոնացված հաշվառման են ենթակա վարչական իրավախախտումների վերաբերյալ գործեր քննելու լիազորությամբ օժտված ոստիկանության ստորաբաժանումների կողմից հայտնաբերված վարչական իրավախախտումներ կատարած անձինք:».

6) կարգի 7-րդ կետը շարադրել հետևյալ խմբագրությամբ.

«7. Ճանապարհային երթևեկության բնագավառի վարչական իրավախախտումներ կատարած անձանց վերաբերյալ կենտրոնացված հաշվառումն իրականացնում է ոստիկանության Ճանապարհային ոստիկանություն ծառայությունը` Հայաստանի Հանրապետության ոստիկանության պետի կողմից սահմանված կարգով:».

7) կարգի 11-րդ կետում «կամ» բառը փոխարինել «և» բառով.
8) կարգի 12-րդ կետը շարադրել հետևյալ խմբագրությամբ.

«12. Անձին վարչական պատասխանատվության ենթարկելու վերաբերյալ վարչական ակտն ուժի մեջ մտնելուց հետո 2 աշխատանքային օրվա ընթացքում տվյալ անձի մասին տվյալները լրացվում են հաշվառման քարտում` 2 օրինակից, որոնցից մեկ օրինակը տեղադրվում է տեղային հաշվառման քարտադարանում, իսկ երկրորդ օրինակը` մեկ աշխատանքային օրվա ընթացքում ուղարկվում է կենտրոնացված հաշվառման քարտադարան:».
9) կարգի 13-րդ կետում «վարչական իրավախախտման արձանագրության համարը» բառերը փոխարինել «վարչական իրավախախտումների հաշվառման մատյանում տվյալ իրավախախտման գրանցման հերթական համարը» բառերով.
10) կարգի 14-րդ կետում «տպատառերով» բառը փոխարինել «տպատառ գլխատառերով» բառերով.

11) կարգի 16-րդ կետը շարադրել հետևյալ խմբագրությամբ.

«16. Տեղային և կենտրոնացված հաշվառման քարտադարաններում հաշվառման ենթակա քարտերը ստանալուց հետո` անմիջապես ստուգվում են դրանցում ներկայացված տվյալների ամբողջականությունը, լրացման որակը և տեղադրվում են քարտադարանում:».
12) կարգի 17-րդ կետից հանել «(կամ)» բառը.

13) կարգի 18-րդ կետը շարադրել հետևյալ խմբագրությամբ.

«18.Կենտրոնացված հաշվառման քարտադարանից տեղեկություններ անմիջականորեն ստանալու իրավունք ունեն` Հայաստանի Հանրապետության Նախագահի աշխատակազմը, Հայաստանի Հանրապետության կառավարության աշխատակազմը, Հայաստանի Հանրապետության ոստիկանության ստորաբաժանումները, Հայաստանի Հանրապետության կառավարությանն առընթեր ազգային անվտանգության ծառայությունը, Հայաստանի Հանրապետության արդարադատության նախարարությունը, Հայաստանի Հանրապետության դատախազության մարմինները, Հայաստանի Հանրապետության դատարանները: Պետական մյուս մարմինները, ֆիզիկական անձինք կենտրոնացված հաշվառման քարտադարանից կարող են օգտվել Հայաստանի Հանրապետության ոստիկանության տարածքային ստորաբաժանումների միջոցով` օրենքով սահմանված լիազորությունների շրջանակում:Ոստիկանության տարածքային ստորաբաժանումները տեղեկատվությունը տրամադրում են պետական մարմինների գրության կամ ֆիզիկական անձի դիմումի ստացումից 7 աշխատանքային օրվա ընթացքում: Ֆիզիկական անձինք կարող են ստանալ միայն իրենց վերաբերող առկա տեղեկատվություն: Ֆիզիկական անձն իրեն վերաբերող առկա տեղեկատվությունը կարող է ստանալ նաև իր կողմից լիազորված երրորդ անձի միջոցով: Մահացած անձի վերաբերյալ տեղեկատվությունը կարող է տրամադրվել նաև տվյալ անձի ժառանգներին:».

14) կարգի 19-րդ կետը շարադրել հետևյալ խմբագրությամբ.
              «19. Կենտրոնացված հաշվառման քարտադարանից տեղեկություններ ստանալու համար ոստիկանության ստորաբաժանումների կողմից կատարվող հարցումները ձևակերպվում են սույն որոշման թիվ 3 հավելվածով նախատեսված պահանջագրով, իսկ պետական մարմինների կամ ֆիզիկական անձանց հարցումները` ազատ ձևով շարադրված գրությամբ (դիմումով): Հարցումները կարող են կատարվել նաև էլեկտրոնային եղանակով` Հայաստանի Հանրապետության օրենսդրությամբ սահմանված կարգով:».

15) կարգի 20-րդ կետը շարադրել հետևյալ խմբագրությամբ.
«20. Յուրաքանչյուր ստուգվող անձի վերաբերյալ պահանջագրերը լրացվում են առանձին-առանձին, տպագիր ձևով, իսկ ձեռքով լրացվելու դեպքում՝ անունը, ազգանունը, հայրանունը, հարցում կատարողի տվյալները գրվում են տպատառ գլխատառերով: Պահանջագրերը հաստատվում են դրա իրավունքն ունեցող սույն կարգի 2-րդ կետի 4-րդ ենթակետում նշված ստորաբաժանման ղեկավարների կողմից՝ ստորագրությամբ, կնիքով և պարտադիր նշելով ամսաթիվը»:

16) կարգի 20-րդ կետից հետո լրացնել նոր կետ` հետևյալ բովանդակությամբ.

             «20.1. Սույն կարգի 19-րդ կետում նշված գրությունները (դիմումները) կարող են հարցում պարունակել մեկից ավելի անձանց վերաբերյալ, որտեղ պարտադիր կարգով նշվում են բոլոր անձանց անձնական տվյալները: Գրությունները հաստատվում են պետական մարմնի ստորաբաժանման ղեկավարի ստորագրությամբ` պարտադիր նշելով ամսաթիվը, իսկ ֆիզիկական անձանց կողմից ներկայացվող դիմումները` այն ներկայացնող ֆիզիկական անձի ստորագրությամբ` պարտադիր նշելով ամսաթիվը: Դիմումի վրա ֆիզիկական անձի ստորագրության իսկությունը պետք է վավերացված լինի ոստիկանության համապատասխան տարածքային բաժնի աշխատողի կամ օրենքով նման լիազորություն ունեցող այլ անձի կողմից: Եթե ֆիզիկական անձը դիմում է իրեն լիազորած անձի վերաբերյալ տեղեկատվություն ստանալու համար, ապա դիմումի հետ միասին ներկայացնում է նաև համապատասխան տեղեկատվությունը ստանալու վերաբերյալ նոտարական կարգով վավերացված լիազորագիր: Եթե Ֆիզիկական անձը դիմում է մահացած անձի վերաբերյալ տեղեկատվություն ստանալու համար, ապա դիմումի հետ միասին ներկայացնում է նաև տվյալ անձի ժառանգ համարվելու հանգամանքը հիմնավորող փաստաթուղթ (փաստաթղթեր):».
17) կարգի 22-րդ կետը շարադրել հետևյալ խմբագրությամբ.

«22. Պահանջվող տեղեկությունը տրամադրվում է պահանջագրում (գրությունում) նշված իրավախախտման ամսաթվից մեկ տարվա վաղեմություն ունեցող տեղեկությունների հիման վրա: Այն դեպքում, երբ հայտնի չէ իրավախախտման ամսաթիվը, կամ ստուգումը պայմանավորված չէ կրկին անգամ կատարված վարչական իրավախախտման փաստով, պահանջվող տեղեկությունը տրամադրվում է ստորաբաժանման ղեկավարի կողմից պահանջագրի (գրության) ստորագրման ամսաթվից մեկ տարվա վաղեմություն ունեցող տեղեկությունների հիման վրա: Պահանջվող տեղեկության վերաբերյալ կենտրոնացված հաշվառման քարտադարանի ծառայողի կողմից գրառում է կատարվում պահանջագրի դարձերեսին` Վարչական իրավախախտումների վերաբերյալ ՀՀ օրենսգրքի հոդվածի, իրավախախտման կատարման և որոշում կայացնելու ամսաթվերի պարտադիր նշումով առանց կրճատումների: Տրվող տեղեկության ներքևում դրվում է տեղեկությունը տրամադրող կենտրոնացված հաշվառման քարտադարանի ծառայողի ազգանմամբ դրոշմակնիք, որի վրա նշվում են այն տրամադրելու օրը, ամիսը, տարեթիվը և ստորագրությունը: Գրության դեպքում վերոնշյալ տեղեկատվությունը տրամադրվում է պատասխան գրությամբ` հաստատվելով ոստիկանության ինֆորմացիոն կենտրոնի պետի կամ տեղակալի ստորագրությամբ:».

18) կարգի 23-րդ կետը ծառայողի» բառից հետո լրացնել «կամ էլեկտրոնային եղանակով հարցում կատարողի» բառերով.
19) կարգի 24-րդ կետում «պահանջագրում» բառը փոխարինել «պահանջագրի դարձերեսին» բառերով, և կետը լրացնել հետևյալ բովանդակությամբ նոր նախադասությամբ. 
         «Այն դեպքում, երբ պահանջագրում նշված չէ իրավախախտման ամսաթիվը` տեղեկությունը տրամադրող ծառայողի կողմից պահանջագրի դարձերեսին նշվում է այն ամսաթիվը, որի դրությամբ տրամադրվել է տեղեկությունը:».

20) կարգը լրացնել  հետևյալ բովանդակությամբ նոր 24.1 կետով. 

«24.1. Հարցումը էլեկտրոնային եղանակով կատարելու դեպքում վարչական իրավախախտում կատարած անձանց կենտրոնացված հաշվառման քարտադարանի ավտոմատացված համակարգը տրամադրվող տեղեկությունը հավաստում է, նշելով տեղեկության տրամադրման ամսաթիվը և ժամը: Հարցման և տրամադրվող տեղեկության մասին տվյալները էլեկտրոնային եղանակով արձանագրվում և պահվում են Հայաստանի Հանրապետության օրենսդրությամբ սահմանված կարգով:».

21) կարգի 25-րդ կետում «5» թիվը փոխարինել «3» թվով.

22) կարգի 27-րդ կետը «տվյալներում» բառից հետո լրացնել «մեկօրյա ժամկետում» բառերով.

2. Որոշման № 2 հավելվածը շարադրել նոր խմբագրությամբ` համաձայն սույն որոշման № 1 հավելվածի.

3. Որոշման № 3 հավելվածը շարադրել նոր խմբագրությամբ` համաձայն սույն որոշման № 2 հավելվածի.

4. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

Հավելված №1
ՀՀ կառավարության 2013 թվականի
______________  _____-ի №____ -Ն որոշման
«Հավելված №2
ՀՀ կառավարության 2008 թվականի
մարտի 13-ի №292-Ն որոշման
Ձև 

Հ Ա Շ Վ Ա Ռ Մ Ա Ն    Ք Ա Ր Տ 

ՎԱՐՉԱԿԱՆ  ԻՐԱՎԱԽԱԽՏՈՒՄ  ԿԱՏԱՐԱԾ  ԱՆՁԻ
    ՏԵՂԵԿՈՒԹՅՈՒՆՆԵՐ  ԻՐԱՎԱԽԱԽՏԻ  ՄԱՍԻՆ





                                                                    



                                       

                                   

    ՏԵՂԵԿՈՒԹՅՈՒՆՆԵՐ  ԻՐԱՎԱԽԱԽՏՄԱՆ ՄԱՍԻՆ



   (քարտի դարձերեսը)

 ՏԵՂԵԿՈՒԹՅՈՒՆՆԵՐ  ՆՇՎԱԾ  ՏՈՒՅԺԻ  ՄԱՍԻՆ

                                             



                                                                                                                                                     ~     

                                                                                                                                                     


____________________________________________

(ստորաբաժանման անվանումը)

Կատարող`  



                   Պետ` 





 

                                 (պաշտոն, ազգանուն, ստորագրություն)      
                       (կոչում, ազգանուն, ստորագրություն)                   



                                                                                 «____»____________201  թ.
Հավելված № 2
ՀՀ կառավարության 2013 թվականի
______________  _____-ի № ____ -Ն որոշման
«Հավելված № 3
ՀՀ կառավարության 2008 թվականի
մարտի 13-ի № 292-Ն որոշման
Ձև
 

ՀՀ ՈՍՏԻԿԱՆՈՒԹՅԱՆ ԻՆՖՈՐՄԱՑԻՈՆ ԿԵՆՏՐՈՆԻՆ
 
Պ Ա Հ Ա Ն Ջ Ա Գ Ի Ր
 
ՎԱՐՉԱԿԱՆ ԻՐԱՎԱԽԱԽՏՄԱՆ ՓԱՍՏԻ ՍՏՈՒԳՄԱՆ
 
1. Ազգանունը ______________________________________________________

2. Անունը, հայրանունը _____________________________________________

3. Ծնվել է ________________________ 19    թ. 

4. Ծննդավայրը ____________________________________________________

5. Հասցեն _________________________________________________________

6. Իրավախախտման ամսաթիվը (հայտնի լինելու դեպքում)___________

Հարցում կատարող ________________________________________________

(պաշտոնը, ազգանունը, ստորագրությունը)

__________________________________________________________________

(ստորաբաժանման անվանումը)

Պետ ______________________________________________________________

(կոչումը, ազգանունը, ստորագրությունը)

 
____ _____________ 201  թ.

 
Կ.Տ.

(Չափսը 145 x 205)

 

Պահանջագրի դարձերեսը
__________________________________________________________________

__________________________________________________________________

__________________________________________________________________

__________________________________________________________________

__________________________________________________________________

__________________________________________________________________

__________________________________________________________________

__________________________________________________________________

__________________________________________________________________

__________________________________________________________________

__________________________________________________________________

__________________________________________________________________

__________________________________________________________________

__________________________________________________________________

Հ Ի Մ Ն Ա Վ Ո Ր ՈՒ Մ
«Հայաստանի Հանրապետության կառավարության 2008 թվականի  մարտի 13-ի № 292-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի
  1. Անհրաժեշտությունը. «Հայաստանի Հանրապետության կառավարության 2008 թվականի  մարտի 13-ի թիվ 292-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ` նախագիծ) նախապատրաստվել է ՀՀ ոստիկանությունում հաշվառման վերցնելու ենթակա վարչական իրավախախտումներ կատարած անձանց վերաբերյալ ամբողջական տեղեկատվություն և վիճակագրություն ունենալու, հաշվառումից օգտվելու իրավունք ունեցող սուբյեկտներին տեղեկությունների տրամադրման գործընթացը կանոնակարգելու, հարցումների կատարման ժամկետները նվազագույնի հասցնելու, հաշվառումը արդի տեխնիկական միջոցներին համահունչ կազմակերպելու նպատակով: 

   2. Ընթացիկ իրավիճակը և խնդիրները. ՀՀ կառավարության  2008 թվականի մարտի 13-ի թիվ 292-Ն որոշմամբ հաստատված «Ոստիկանության ստորաբաժանումների կողմից քննության ենթակա վարչական իրավախախտումներ կատարած անձանց հաշվառման» կարգով ՀՀ ոստիկանությունում կենտրոնացված հաշվառման են վերցվում Հայաստանի Հանրապետության տարածքում վարչական իրավախախտումների վերաբերյալ Հայաստանի Հանրապետության օրենսգրքի այն հոդվածներով նախատեսված իրավախախտումներ կատարած անձինք, որոնց կրկնակիությունը մեկ տարվա ընթացքում առաջացնում է առավել խիստ վարչական պատասխանատվություն: Փաստորեն, ՀՀ ոստիկանությունում կենտրոնացված հաշվառման չեն վերցվում ոստիկանության մարմինների կողմից հայտնաբերված բոլոր վարչական իրավախախտումները, ինչը հնարավորություն չի ընձեռում ունենալ ամբողջական վիճակագրություն և բարձրացնել իրավախախտումների նախականխման աշխատանքների արդյունավետությունը:

3. Տվյալ բնագավառում իրականացվող քաղաքականությունը. Որոշման ընդունման արդյունքում գործող քաղաքականության մեջ, ըստ էության, փոփոխություններ չեն ակնկալվում:

4. Կարգավորման նպատակը և բնույթը. Ներկայացված նախագծով նախատեսվում է ընդլայնել ՀՀ ոստիկանությունում հաշվառման ենթակա վարչական իրավախախտումներ կատարած անձանց և հաշվառումից օգտվելու իրավունք ունեցողների շրջանակը, շահագրգիռ կողմերին տրամադրել ամբողջական տեղեկատվություն և ունենալ ՀՀ ոստիկանության կողմից հայտնաբերված վարչական իրավախախտման դեպքերի վիճակագրություն:
5. Նախագծի  մշակման գործընթացում ներգրավված ինստիտուտները և անձինք. Նախագիծը մշակվել է ՀՀ ոստիկանության ինֆորմացիոն կենտրոնի և իրավաբանական վարչության կողմից:

6. Ակնկալվող արդյունքը. Որոշման ընդունման արդյունքում հաշվառման կվերցվեն ոստիկանության մարմինների կողմից հայտնաբերված բոլոր վարչական իրավախախտումները, ինչը հնարավորություն կընձեռի ունենալ ամբողջական վիճակագրություն և բարձրացնել իրավախախտումների նախականխման աշխատանքների արդյունավետությունը, կկանոնակարգվի հաշվառումից օգտվելու իրավունք ունեցող սուբյեկտներին տեղեկությունների տրամադրման գործընթացը, նվազագույնի կհասցվի հարցումների կատարման ժամկետները, հաշվառումը կկազմակերպվի արդի տեխնիկական միջոցներին համահունչ:
ՀՀ  ՈՍՏԻԿԱՆՈՒԹՅՈՒՆ
Տ Ե Ղ Ե Կ Ա Ն Ք 

«Հայաստանի Հանրապետության կառավարության 2008 թվականի  մարտի 13-ի № 292-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին
«Հայաստանի Հանրապետության կառավարության 2008 թվականի  մարտի 13-ի № 292-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
ՏԵՂԵԿԱՆՔ
«Հայաստանի Հանրապետության կառավարության 2008 թվականի  մարտի 13-ի № 292-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ այլ նորմատիվ իրավական ակտերի ընդունման անհրաժեշտության մասին
«Հայաստանի Հանրապետության կառավարության 2008 թվականի  մարտի 13-ի № 292-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:

ՀՀ    ՈՍՏԻԿԱՆՈՒԹՅՈՒՆ













ԱՆՈՒՆԸ











ԱԶԳԱՆՈՒՆԸ





ԾՆՆԴՅԱՆ ՕՐԸ, ՏԱՐԵԹԻՎԸ




















ՀԱՅՐԱՆՈՒՆԸ











ԾՆՆԴԱՎԱՅՐԸ





ԲՆԱԿՈՒԹՅԱՆ ՀԱՍՑԵՆ











ԱՆՁԸ ՀԱՍՏԱՏՈՂ ՓԱՍՏԱԹՈՒՂԹԸ











ՔԱՂԱՔԱՑԻՈՒԹՅՈՒՆԸ











ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀՀ ՕՐԵՆՍԳՐՔԻ ՀՈԴՎԱԾԸ











ԻՐԱՎԱԽԱԽՏՄԱՆ ՆԿԱՐԱԳՐՈՒԹՅՈՒՆԸ











ԻՐԱՎԱԽԱԽՏՄԱՆ ՕՐԸ, ԱՄԻՍԸ, ՏԱՐԵԹԻՎԸ














ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՀԱՇՎԱՌՄԱՆ ՄԱՏՅԱՆՈՒՄ ԻՐԱՎԱԽԱԽՏՄԱՆ ԳՐԱՆՑՄԱՆ ՀԱՄԱՐԸ











նախազգուշացում -1, տուգանք -2, գործիք կամ անմիջական օբյեկտ հանդիսացող առարկայի հատուցմամբ վերցնում -3, գործիք կամ անմիջական օբյեկտ հանդիսացող առարկայի բռնագրավում -4, տրված հատուկ իրավունքից զրկում -5, այլ վարչական տույժ - 6








տուգանքի չափը


   (ՀՀ դրամով)








ՎԱՐՉԱԿԱՆ ՏՈՒՅԺԻ ՏԵՍԱԿԸ











դատարան-1, տեղական ինքնակառավարման մարմին-2, ոստիկանության մարմին-3, պետական այլ մարմիններ-4





ՈՐՈՇՈՒՄ ԸՆԴՈՒՆՈՂ ՄԱՐՄՆԻ ԱՆՎԱՆՈՒՄԸ





ճանապարհային ոստիկանություն -1, անձնագրային ծառայություն -2, հետաքննչական ծառայություն-3, քրեական հետախուզության ծառայություն -4, պրոֆիլակտիկայի ծառայություն կամ համայնքային ոստիկանության ծառայություն -5, պարեկապահակետային ծառայություն -6, այլ ծառայություն -7











ԻՐԱՎԱԽԱԽՏՈՒՄԸ ՀԱՅՏՆԱԲԵՐՈՂ ՈՍՏԻԿԱՆՈՒԹՅԱՆ ԾԱՌԱՅՈՒԹՅԱՆ ԱՆՎԱՆՈՒՄԸ











ՈՐՈՇՈՒՄԸ  ԸՆԴՈՒՆԵԼՈՒ ՕՐԸ, ԱՄԻՍԸ, ՏԱՐԵԹԻՎԸ

